
BEBUKA
Katrangan saking ingkang ndjawe¢kaken

Buku ,,Adja sumelang” punika isi piwulang-piwulang tjekak ing-
kang mranani manah, langkung-langkung kanggé saderck ingkang
pinudju nandang sakit utawi nandang karibedan sanésipunn.
Isinipun buku punika kadjawekaken saking buku ,In geen ding
bezorgd” karangan tetilaranipun swargi Dr. H. A. van Andel. Pa-
ngarangipun nalika ngleresi dipun internir Djepang kanggé sesorah
dateng kantjanipun ingkang sami dipun internir.

Bab kidungipun boten kalugokaken, nanging kapendetaken saking
kidungipun Pasamuan Djawi, amrih gampilipun.

Ing pangangkah buku punika sageda nambahi kakiranganipun
buku-buku Djawi ingkang isi panglipur sedjati.

Wasana mugi-mugi Gusti karsaa mberkahi, supados buku punika
inggih kaagema srana ngwanuhaken bangsa kita Djawi kalijan Sang

Djuru Wiludjeng Gusti Jésus Kristus.

Surakarta

Ingkang ndjawekaken






+ Panglipur ingkang tinilar

Sawetawis tjatetan-tjatetan tilaranipun sémah kula, wonten ingkang
isi péngetan-péngetan ingkang sampun dipun lai

salebeting interniran ing Solo. Sasampunipun Djepang pasrah
bongkokan, tjatetan-tjatetan wau dipun padosi kanti ngrekaos
sanget wonten ing Semarang déning mitra kula nonah Miranti
guru Juliana van Stolbergschool ing Djokja, ladjeng kaklempakaken
dados setunggal ing ngriki.
Saking prakawis werni-werni ingkang ndjalari buku punika dipun

tjap lan kawedalakan.
$émah kula boten saged pamitan dateng pasamuan-pasamusd ing

Surakarta, ingkang sampun dipun ladosi 80 taun laminipun. Sampun
temtu pepisahan punika damel sisahipun. Wonten ing interniran
sémah kula“tansah-manah pasamuan-pasamuan wau lan kadadosani-
pun ing tembé. Ngantos dumugining dinten wekasanipun katah
enggeénipun ndongakaken pasamuan-pasamuan wau. Nalika sampun
dipun internir <awetawis wulan, wonten kantja Djawi ingkang
kintun kabar, bilih pandonganipun punika kraos salebeting panda-
melanipun.
Buku punika ingkang rumijin pijambak tumudju dateng kantja
tunggil damel. Boten sadaja kula sebutaken ing ngriki, awit praté-
Janing nama-nama badé pandjang. Kula enget dateng Ds. Atmawi-
djono tuwin matur nuwun, déné nalika para kantja bangsa Welandi
sampun sami boten saged nindakaken padamelanipun, ladjeng
ngetog kakijatan ngladosi pasamuan-pasamuan punika, lan ing
salebetipun kaedjégan déning Djepang, Ds. Atmawidjono punika
ngrumijini sémah kula sowan ing Dalemipun Sang Rama.

Kula énget dateng Ds. Mitrotenojo lan Ds. Reksodarmodjo saha
para kantja tunggil damel ingkang tinimbalan déning pasamuan-
pasamuan sasampunipun saderek punika, ladjeng sami ngrimati
pasamuan-pasumuan 16 ing karésidénan Surakarta, tuwin dateng
para guru ingkang sami mbijantu.

Kula énget dateng para guru-guru pamulangan; dateng M. Sukarno-
wijoto, ingkang nalika taun 1913 taksih dados murid pamulangan

Kristen wiwitan, ingkang alit kémawon; pawingkingipun ladjeng

katetepaken dados kapalanipun ingkang muridipun ladjeng mindak-
mindak ngantos langkung saking 500. Enggeén kula 'njebut dateng
M. Sukarnowijoto punika kanti ngengeti dateng para kapala guru
sanesipun ingkang ngepalani pamulangan Rakjat lan pamulangan
Sambetan, katahipun kinten-kinten 60, mangka panggénanipun
wonten ingkang tebih lan sepen, éwasemanten sami setya ing damelf
ndadosaken suburing pamulangan-pamulangan wau. Jén ngleresi
wonten Kerstfeest ing pamulangan-pamulangan wau saja langkung
sa¢ malih, awit boten namung laré-laré, nanging ugi para tijang
sepuhipun sami saged mirengaken kabar kabingahan. Ngantos ing
kita Solo naté kelampahan tijang berah mlampah ing margi singsot
mawi lagu ,,Dalu sutji”, punika margi saking wontenipun pamula-
nDgan Kristen Djawi; lan pawingkingipun dipun wontenaken pamula-
ngan Kristen mawi basa Welandi, ladjeng saja katah tijang ingkang

+ Saged kekidungan Kristen.

Kula ugi énget dateng rekaosing padamelanipun para djuru sadé
buku (colporteurs), kula sebut salah setunggal kémawon, ingkang
S¢puh  pijambak: Pak Pétrus. Tigang dasa taun kepengker ing
wantji éndjing ngleresi anak kula sakit sanget, mertamu dateng
grija kula, murugi patilemanipun anak kula kalijan tjrijos dateng
kula: ,,Dateng kula mriki badé sesarengan ndedonga kalijan pandje-
nengan njuwunaken saras ingkang putra.”

Nalika semanten brajat kula déréng dangu wonten Solo, ngaosl sanget
dateng patuwén punika. Kula inggih ngaosi sanget dateng padame-
lanipun para djuru sadé buku, saben dinten dateng dusun-dusun
ngambah margi bentér lan bledug. Ingkang dipun purugi limrah
tijangipun sami mlarat-mlarat, ngantos naté kalampahan wonten
tjang 16 brandon tumbas Indjil 4 reginipun 16 sén. Panjuwunan
tambahipun piwulang bab agami *Kristen ing panggcnan-panggénan
ingkang tebih, punika wohing padamelanipun para djuru sadé buku
ingkang setya tanpa ngétang ngrekaosipun. Sémah kula tresna sanget
dateng padamelan puntka, awit inggih punika srananing pakabara-
ning Indjil sagedipun mradini tijang ingkang katahipun 215 juta.
Dalasan wonten ing interniran damel sesorah dateng kantja-kantjani-
pun bab sumebaring serat waosan. |
Wiwit taun 1917 sampun madeg pamtlangan Kristen mawi basa
Welandi, ndjalari katah kantja bangsa Welandi sami dateng Sura-
karta. Margi saking punika tuwuh Pasamuan Welandi Gerefor-
meerd, ingkang ngabaraken Indjil dateng bangsa Tiong Hwa.
Kedjawi punika sadaja, wonten punggawa kantor ingkang ninda-
kaken padamelan administratie, wonten ingkang ngladosi buku-
buku lan pirantos-pirantos pamulangan ingkang dipun betahaken
déning pamulangan-pamulangan wau. Wonten ugi laré-laré eéstri
ing grija kula sawetawis, ingkang sami olah-olah kanggé njegah,
jén ngleresi wonten kempalanipun para guru utawi colporteur saking
panggenan tebih. Laré wau inggih njawisi buntelan panganggé
kanggé presen Kerstfeest ngantos éwon tjatjahipun. Ugi sopir kula
ingkang prasasat boten saged dateng grédja sesarengan lan brajat-

